
 

 
 

 

Kev kub nyhiab yog qhov mob tshaj plaws thiab 
yog qhov ua rau cov nqaij puas tsis zoo li qub uas 
ib tus neeg yuav tiv dhau. Nyob rau hauv ob peb 
feeb xwb, kev kub hnyiab ua tau rau cev nqaij 
daim tawv thiab tej siab ntsws raug mob mus tag ib 
sim, tshwjxeeb rau cov menyuam. Cov menyuam 
muaj nqaij nyias dua cov laus; lawv cov nqaij kub 
hnyiab rau qhov kub qis dua thiab qhov mob ntawd 
mus tob dua. Cov menyuam yau yog cov uas raug 
tsim txom rau qhov lawv tsis paub ceevfaj sai li tus 
laus. Lawv kuj muaj kev tswjhwm tsawg ntawm ib 
puag ncig lawv tus kheej thiab tsis muaj peevxwm 
khiav tau tawm ntawm ib qho xwm uas hawv-
txojsia. Qhov loj tshaj, lawv kuj yuav tiv tsis dhau 
qhov kev nyuaj ntawm kev raug mob kub nyhiab. 

Thoob plaws tebchaws, 600 tus menyuam tag sim 
neej thiab 100,000 tus menyuam raug nrhiav kev 
pab rau cov kev raug kub hnyiab txhua xyoo. Hauv 
Minnesota, cov uas tuaj rau hauv chav kho mob 
ceev rau kev raug kub hnyiab nyob nruab nrab 
ntawm ntau tshaj 5,000 qhov kev tuaj mus kho 
txhua xyoo.* 

Feem coob ntawm peb txhua tus yeej xav tias 
qhov chaw muaj kev ruaj ntseg tshaj yog hauv lub 
tsev, tiamsis qhov tseeb tiag, koj lub tsev ua mov 
thiab tsev dej kuj yog ob thaj tsam hauv koj lub 
tsev uas muaj kev tuag yooj yim tshaj. Nws yog 
nyob ntawm koj los ua kom koj lub tsev muaj kev 
ruaj ntseg rau koj thiab lwm tus. 

*Minnesota Tuam Fab ntawm Kev Noj Qab Haus Huv 

Paub txog tej yam tsis 
zoo ib puag ncig koj thiab txo kom qis. Teeb ib 
tegnum uas yog tus qauv ruaj ntseg rau lwm tus. 

Cov Kev Cheem Hauv Tsev Ua Mov  

• Nyob hauv lub tsev ua mov thaum koj ua noj. 

• Khaws tej khoom uas txais tau hluav taws, 
nrog rau cov ntaub tiag lauj kaub thiab cov 
ntaub so tais diav, kom deb ntawm thaj tsam 
chaw ua noj.  

• Hnav khaub ncaws uas ceev rau lub cev 
lossis npab luv thaum ua noj, lossis siv cov 
roj hmab tuav tej khaub ncaws uas xoob 
lossis muaj cov npab ntev. 

• Yog tau, siv cov qhov cub nram qab thiab 
muab cov ko lauj kaub tig rau sab hauv. Ib 
tug menyuam uas xav paub seb muaj dabtsi 
nyob sauv yeej ntsiab tau tus ko thiab ua lub 
lauj kaub nchuav. 

• Khaws tej hlua hluav taws xob rau tej yam 
khoom siv ua noj kom deb ntawm cov npoo 
kom ib tug menyuam thiaj li rub tsis tau cov 
khoom siv ua noj ntawd kom poob ntawm lub 
txee los. 

• Siv cov khob haus dej kub uas muaj hau kom 
dej nchuav tsis tau. 

• Thaum muaj cov menyuam txawj taug kev, 
tshem ntaub pua rooj thiab ntaub pua chaw 
noj mov; cov menyuam kuj rub tau tej ntawd 
thiab ua dej kub nchuav lossis tej yam khoom 
nyhav poob.  

• Tsim kom muaj ib qho chaw “thaj tsam los 
tsis tau” lossis “thaj tsam ruaj ntseg” rau cov 
menyuam ib puag ncig lub qhov cub ua mov 
thiab lub qhov cub ci nqaij — li ntawm 5-kauj 
ruam deb. Cov menyuam yuav tsum nyob 
sab nraum ntawm thaj tsam no. 

• Qhuab qhia rau cov menyuam tias lub tais tej 
zaum kuj txias, tiamsis cov zaub mov uas 
nyob hauv kub. 

Cov Kev Cheem Lwm Yam 

• Xuas cov dej ua ntej muab koj tus menyuam 
tso rau hauv lub dab da dej. Tso koj lub taub 
dej kom nyob rau 120 degrees Fahrenheit 
lossis qis dua thiab yuav tsum muaj kev saib 
xyuas txhua zaus. 

• Khaws cov zes hluav taws, thiab muab tej 
kua uas cig hluav taws taus tshem tawm 
ntawm cov menyuam txoj kev ncav. 

• Tsis txhob siv roj av ib puag ncig ntawm qhov 
chaw muaj hluav taws ib zaug li, tsuas siv rau 
tej thaj tsam uas dim pa zoo, thiab txhob siv 
rau kev zes ntais ib zaug li. Ntim taub roj uas 
txiav nyom thiab tus yim nyom ua ntej yuav 
siv cov khoom ntawd. Yog koj yuav tsum tau 
ntxiv roj rau lub taub dua koj dejnum thiaj li 
tiav ces yuav tau cia kom lub ciav txias ua 
ntej koj rov qab ntxiv roj.  

• Cov tswb ceeb toom hluav taws yuav tsum 
muaj nyob rau txhua theem thiab rau txhua 
chav pw hauv koj lub tsev. Sim cov tswb ib 
zaug txhua lub hlis thiab hloov roj teeb ob 
zaug tauj ib lub xyoos. 

• Ua thiab xyaum lub 
tswvyim khiav tawm 
nrog ob txoj kev tawm 
hauv txhua chav. 

Kuv raug kub nyhiab lawm, yuav 
ua li cas? 
Tua txoj kev kub nyhiab tamsim. 
Tshem khaub ncaws, tej saw nyiaj saw kub thiab 
hlau ntawm thaj chaw uas kub nyhiab; tej ntawd 
yuav kub heev thiab ua rau cov tawv nqaij puas 
tag. Yog muaj khoom lo daim tawv nqaij, tso dej 
rau thiab nrhiav kev kho mob. Tso txiag tsawm 
tsawv –– txhob yog cov txias kawg kiag — dej rau 
thaj tsam kub nyhiab ntawd li ob peb feeb. 
Txhob tso dej nkoog rau qhov kub nyhiab. Dej 
nkoog ua tau rau qhov ntawd tsis zoo. 
Txhob tso tej yam pleev tau, tshuaj pleev, lossis 
tej yam uas koj xav tias yuav pleev kom txhob 
mob. 
Txhob pub cov hlwv paim ua ntej lawv raug xyuas 
ntawm ib tus kws kho mob. 
Ntu ib (liab) thiab ntu ob (sawv hlwv) kev kub 
nyhiab uas me tshaj ib tug neeg txhais xib teg 
mas feem ntau kho tau tom tsev. Cheem kev tau 
kab mob los ntawm kev maj mam ntxuav qhov 
chaw ntawd ob peb zaug nrog cov xum npum tiv 
thaiv kab mob. Yaug kom zoo. Siv ib daim ntaub 
huv siv los npog thaj tsam uas qhib, hnav khaub 
nkaws xoob. Tham nrog koj tsev neeg tus kws 
kho mob lossis lub chaw nyob ze uas xyuas kev 
kub nyhiab yog qhov kub nyhiab ntawd pheej tsis 
zoo li ntawm ob rau peb hnub lossis yog zoo li 
voos lawm.  
Rau cov raug kub nyhiab uas loj (loj dua ib tus 
neeg txhais xib teg), raug tshuaj lossis hluav taws 
xob kub nyhiab, lossis kev kub nyhiab uas raug 
rau lub ntsej muag, txoj roj pas, cov tes, taw lossis 
chaw mos, hu rau 911 lossis tus zauv hu thaum 
muaj xwm kub ceev uas nyob ze koj. 


